
Nashir Ki Taraf Se Kuchh Aham 

Baatein 
Mukhtalaf Mamalik Se Kai Likhne Waale 

Humein Apna Sarmaya Irsaal Farma Rahe Hain 

Jinhein Hum Shaya Kar Rahe Hain, Hum Ye 

Batana Zaroori Samajhte Hain Ke Humari 

Shaya Karda Kitabo Ke Mundarijaat (Contents) 

Ki Zimmedari Hum Is Hadd Tak Lete Hain Ke 

Ye Sab Ahle Sunnat Wa Jama'at Se Hai Aur Ye 

Zaahir Bhi Hai Ke Har Likhari Ka Talluq Ahle 

Sunnat Se Hai, Dusri Janib Akabireene Ahle 

Sunnat Ki Jo Kitabein Shaya Ki Ja Rahi Hain 

To Un Ke Mutalliq Kuchh Kehne Ki Haajat Hi 

Nahin Phir Baat Aati Hai Lafzi Aur Imlai 

Ghalatiyo Ki To Jo Kitabein "Team Abde 

Mustafa Official" Ki Peshkash Hoti Hain Unke 

Liye Hum Zimmedar Hain Aur Wo Kitabein Jo 

Mukhtalaf Zaraaye Se Humein Mausool Hoti 

Hain, Un Mein Is Tarah Ki Ghalatiyo Ke 

Hawale Se Hum Bari Hain Ke Wahan Hum Har 

Har Lafz Ki Chhan Phatak Nahin Karte Aur 

Humara Kirdaar Bas Ek Nashir Ka Hota Hai 

Ye Bhi Mumkin Hai Ke Kai Kitabo Mein 

Aisi Baatein Bhi Ho'n Ke Jin Se Hum Ittefaq 

Nahin Rakhte, Misaal Ke Taur Par Kisi Kitab 

Mein Koi Aisi Riwayat Bhi Ho Sakti Hai Ke 

Tehqeeq Se Jis Ka Jhoota Hona Ab Saabit Ho 

Chuka Hai Lekin Use Likhne Waale Ne Adame 

Tawajjo Ki Bina Par Naqal Kar Diya Ya Kisi 

Aur Wajah Se Wo Kitab Mein Aa Gai Jaisa Ke 

Ahle Ilm Par Makhfi Nahin Ke Kai Wujoohaat 

Ki Bina Par Aisa Hota Hai, To Jaisa Humne Arz 

Kiya Ke Agarche Use Hum Shaya Karte Hain 

Lekin Isse Ye Na Samjha Jaaye Ke Hum Usse 

Ittefaq Bhi Karte Hain 

Ek Misaal Aur Hum Ahle Sunnat Ke Mabain 

Ikhtelafi Masail Ki Pesh Karna Chahte Hain Ke 

Kai Masail Aise Hain Jin Mein Ulama -e- Ahle 

Sunnat Ka Ikhtelaf Hai Aur Kisi Ek Amal Ko 

Koi Haraam Kehta Hai To Dusra Uske Jawaz 

Ka Qaail Hai, Aise Mein Jab Hum Ek Nashir Ka 

Kirdaar Ada Kar Rahe Hain To Dono Ki Kitabo 

Ko Shaya Karna Humara Kaam Hai Lekin 

Humara Mauqif Kya Hai, Ye Ek Alag Baat Hai, 

Hum Fareeqain Ki Kitabo Ko Is Bunyad Par 

Shaya Kar Sakte Hain Ke Dono Ahle Sunnat Se 

Hain Aur Ye Ikhtelafaat Furooi Hain, Isi Tarah 

Humne Lafzi Aur Imlai Ghalatiyo Ka Zikr Kiya 

Tha Jis Mein Thodi Tafseel Ye Bhi Mulahiza 

Farmayein Ke Kai Alfaaz Aise Hain Ke Jin Ke 

Talaffuz Aur Imla Mein Ikhtelaf Paaya Jaata 

Hai, Ab Yahan Bhi Kuchh Aisi Hi Soorat 

Banegi Ke Hum Agarche Kisi Ek Tariqe Ki 

Sihhat Ke Qaail Ho'n Lekin Uske Khilaf Bhi 

Humari Isha'at Mein Maujood Hoga, Is Farq Ko 

Bayaan Karna Zaroori Tha Taaki Qarayeen 

Mein Se Kisi Ko Shubha Na Rahe 

Team Abde Mustafa Official Ki Ilmi, 

Tehqeeqi Aur Islahi Kitabein Aur Risale Kai 

Marahil Se Guzarne Ke Baad Shaya Hote Hain 

Lekin Iske Bawajood In Mein Bhi Aisi 

Ghalatiyo Ka Paaya Jaana Mumkin Hai Lihaza 

Agar Aap Unhein Paayein To Humein Zaroor 

Batayein Taaki Uski Tashih Ki Ja Sake 

 

Sabiya Virtual Publication 
Powered By Abde Mustafa Official 

  



Kanzul Imaan  (Paara 29) 

7 

 

Pehle Ise Padh Lijiye 
Kanzul Imaan, Qurane Kareem Ka Urdu 

Tarjuma Hai Jo Imame Ahle Sunnat, Aala 

Hazrat, Imam Ahmad Raza Khan Barelvi 

Rahimahullahu Ta'ala Ne Kiya Hai 

Kai Zubano Mein Iske Tarjumo Par Kaam Ho 

Chuka Hai Aur Poori Dunya Mein Ise Padhne 

Waale Maujood Hain, Zaroori Tha Ke Ise 

Roman Urdu Mein Bhi Laaya Jaaye Kyunki Ek 

Badi Tadaad Humare Mulk Hindustan Mein 

Aisi Paai Jaati Hai Jo Urdu Aur Hindi Dono 

Padhna Nahin Jaanti Lekin Roman Urdu Achhi 

Tarah Padh Aur Samajh Leti Hai 

Roman Urdu Mein Badmazhabo Ki Taraf Se 

Kaam Kiya Ja Raha Hai Aur Mukhtalif 

Mauzuaat Par Wo Apni Kitabein Roman Urdu 

Mein Shaya (Publish) Kar Rahe Hain Phir Afsos 

Ke Saath Kehna Pad Raha Hai Ke Kai Sunni 

Ahbaab Bhi Un Kitabo Ko Padh Rahe Hain, Ab 

Aise Mein Hum Par Laazim Hai Ke Jahan Tak 

Ho Sake Roman Urdu Mein Ahle Sunnat Ke 

Literature Ko Aam Kiya Jaaye 

Kanzul Imaan Ko Roman Urdu Mein Aur Bhi 

Chand Nashireen Ne Kiya Hai Lekin Afsos Ke 

Internet Par Ab Tak Kanzul Imaan Roman Urdu 

Mein Available Nahin Hai! Jinhone Is Par 

Kaam Kiya Hai Wo Faqat Hard Copies Yaani 

Kitabein Chhaap Kar Bechne Ke Hi Qaail Hain, 

Unhein Soft Copies Yaani PDF Waghaira 

Fuzool Nazar Aata Hai Jaisa Ke Humne Chand 

Nashireen Ko Kehta Hua Paaya, Hum Unke Is 

Nazariye Se Kisi Tarah Ittefaq Nahin Kar Sakte 

Kyunki Hum Is Shobe Mein Kaam Kar Rahe 

Hain Aur Musalsal Milne Waale Tassuraat Se 

Yaqeen Ke Saath Keh Sakte Hain Ke Digital 

Publishing Ki Ab Bahut Zyada Zaroorat Hai 

Aur Yahan Bhi Readers Kam Nahin Hain 

Jab Humare Paas Kanzul Imaan Ki Demands 

Aani Shuru Hui To Awwalan Humne Yahi 

Kaha Ke Internet Par Talash Ki Jaaye Kyunki 

Humein Lagta Tha Ke Kanzul Imaan Roman 

Urdu Mein Net Par Zaroor Available Hogi 

Lekin Jab Maloom Hua Ke Koi Achhi File 

Maujood Nahin Hai To Bahut Afsos Hua, Hum 

Ne Fauran Irada Kar Liya Ke Ye Kaam Bhi Jald 

Az Jald Anjaam Dena Hai Aur Is Par Kaam 

Shuru Kar Diya Gaya, Iski Kuchh Tafseelaat 

Darje Zel Hain : 

(A) Ye Roman Urdu Bilkul Aasan Tarz Par Ki 

Gai Hai Yaani Special Characters Waghaira Ka 

Istemal Nahin Kiya Gaya Hai Jaisa Ke Baaz 

Roman Urdu Likhne Waale Karte Hain 

(B) Sirf Tarjume Ko Roman Urdu Kiya Gaya 

Hai, Aayato Ko Roman Urdu Mein Likhne Se 

Ulama -e- Ahle Sunnat Ne Sakhti Se Mana 

Farmaya Hai Aur Ise Najaizo Haraam Bataya 

Hai Lihaza Sirf Tarjume Par Hi Iktefa Kiya 

Gaya Hai, Humare Mulk Mein Aayato Ko Bhi 

Roman Urdu Mein Kar Ke Kanzul Imaan Ko 

Chhaapa Ja Raha Hai Jo Ke Ek Qabile 

Mazammat Amal Hai 

(C) Paara Wise Aur Mukammal Dono Tarah Ki 

Files Ko Publish Kiya Gaya Hai 

(D) PDF Ke Ilawa EPUB Format Bhi Tayyar 

Kiya Gaya Hai Jahan Aap E Book Readers Ki 

Madad Se Customization Ke Saath Padh Sakte 

Hain Aur Search, Copy Aur Paste Ba Aasani 

Kar Sakte Hain 

(E) Fehrist Mein 10-10 Aayato Ki Links De Di 

Gai Hain Jiske Zariye Fauran Matlooba Aayat 

Ko Dekha Ja Sakta Hai 

Iske Ilawa Aur Bhi Baatein Hain Jo Aap 

Khud Mulahiza Farmayenge 

Allah Ta'ala Ise Apni Bargah Mein Qabool 

Farmaye Aur Humare Liye Maghfirat Ka 

Samaan Banaye 

 

Abde Mustafa 
Muhammad Sabir Ismayeeli Qadri Razvi 

CEO, Founder Abde Mustafa Official 

Surah Mulk 
 

Aayat 1-10  
 

Allah Ke Naam Se Shuru Jo Bahut Meharban 

Rahmat Wala. 

 

Badi Barakat Wala Hai Wo Jiske Qabze Me 

Sara Mulk Aur Aur Wo Har Cheez Par Qaadir 

Hai.(1) 

Wo Jisne Maut Aur Zindagi Paida Ki Ke 

Tumhari Jaanch Ho Tum Me Kiska Kaam 

Zyada Accha Hai Aur Wahi Hai Izzat Wala 

Bakhshish Wala Hai.(2) 

Jisne Saat(7) Aasman Banaye Ek Ek Upar 

Dusra, To Rahman Ke Banane Me Kya Farq 

Dekhta Hai Tu Nigaah Utha Kar Dekh Tujhe 

Koi Rakhna Nazar Aata Hai.(3) 

Fir Dubara Nigah Utha Nazar Teri Taraf 

Nakaam Palat Aayegi Thaki Maandi.(4) 

Aur Beshak Humne Neeche Ke Aasman Ko 

Charago Se Aarasta Kiya Aur Unhe Shaitano 

Ke Liye Maar Kiya Aur Unke Liye Bhadakti 

Aag Ka Azaab Taiyar Farmaya.(5) 

Aur Jinhone Apne Rabb Ke Sath Kufr Kiya 

Unke Liye Jahannam Ka Azaab Hai Aur Kya Hi 

Bura Anjaam.(6) 

Jab Usme Dale Jayenge Uska Renkna Sunenge 

Ki Josh Marti Hai.(7) 

Maloom Hota Hai Ke Shiddate Ghazab Me Fat 

Jayegi Jab Kabhi Koi Giroh Usme Dala Jayega 

Uske Darogha Unse Puchhenge Kya Tumhare 

Paas Koi Darr Sunane Wala Na Aaya Tha.(8) 

Kahenge Kyu Nahi Beshak Hamare Paas Darr 

Sunane Wale Tashreef Laye Fir Hamne 

Jhuthlaya Aur Kaha Allah Ne Kuchh Nahi Utara 

Tum To Nahi Magar Badi Gumrahi Me.(9) 

Aur Kahenge Agar Hum Sunte Ya Samajhte To 

Dozakh Walo Me Na Hote.(10) 

 

Aayat 11-20  
 

Ab Apne Gunah Ka Iqrar Kiya To Fitkar Ho 

Dozakhiyon Ko.(11) 

Beshak Wo Jo Be-dekhe Apne Rabb Se Darte 

Hain Unke Liye Bakhshish Aur Bada Sawab 

Hai.(12) 

Aur Tum Apni Baat Aahista Kaho Ya Aawaz Se 

Wo To Dilon Ki Janta Hai.(13) 

Kya Wo Na Jane Jisne Paida Kiya Aur Wahi 

Hai Har Bareeki Janta Khabardar.(14) 

Wahi Hai Jisne Tumhare Liye Zameen Raam 

Kar Di To Uske Rasto Me Chalo Aur Allah Ki 

Rozi Me Se Khao Aur Usi Ki Taraf Uthna 

Hai.(15) 

Kya Tum Usse Nidar Ho Gaye Jiski Saltanat 

Aasman Me Hai Ke Tumhen Zameen Me 

Dhansa De Jabhi Wo Kaapti Rahe.(16) 

Ya Tum Nidar Ho Gaye Usse Jiski Saltanat 

Aasman Me Hai Ke Tum Par Pathraw Bheje To 

Ab Janoge Kaisa Tha Mera Darana.(17) 

Aur Beshak Unse Aglo Ne Jhuthlaya To Kaisa 

Hua Mera Inkar.(18) 

Aur Kya Unhone Apne Upar Parinde Na Dekhe 

Par Failaate Aur Sametate Unhen Koi Nahi 

Rokta Siwa Rahman Ke Beshak Wo Sab Kuchh 

Dekhta Hai.(19) 

Ya Wo Kaun Sa Tumhara Lashkar Hai Ki 

Rahman Ke Muqabil Tumhari Madad Kare 

Kafir Nahi Magar Dhokhe Me.(20) 

 

Aayat 21-30  
 

Ya Kaun Sa Aisa Hai Jo Tumhen Rozi De Agar 

Wo Apni Rozi Rok Le Balki Wo Sarkash Aur 

Nafrat Me Dheet Bane Hue Hain.(21) 

To Kya Wo Jo Apne Muh Ke Bal Aundha Chale 

Zyada Raah Par Hai Ya Wo Jo Seedha Chale 

Seedhi Raah Par.(22) 

Tum Farmao Wahi Hai Jisne Tumhen Paida 

Kiya Aur Tumhare Liye Kaan Aur Aankh Aur 

Dil Banaye Kitna Kam Haqq Maante Ho.(23) 

Tum Farmao Wahi Hai Jisne Zameen Me  

Tumhen Failaya Aur Usi Ki Taraf Uthaye 

Jaoge.(24) 

Aur Kehte Hain Ye Waada Kab Aayega Agar 

Tum Sacche Ho.(25) 

Tum Farmao Ye Ilm To Allah Ke Paas Hai Aur 

Mai To Yahi Saaf Darr Sunane Wala Hun.(26) 

Fir Jab Use Paas Dekhenge Kafir Ke Muh Bigad 

Jayenge Aur Unse Farmaya Diya Jayega Ye Hai 

Jo Tum Maangte The.(27) 

Tum Farmao Bhala Dekho To Agar Allah 

Mujhe Aur Mere Sath Walon Ko Halaak Kar De 

Ya Hum Par Raham Farmaye To Wo Kaun Sa 

Hai Jo Kafiro Ko Dukh Ke Azaab Se Bacha 

Lega.(28) 

Tum Farmao Wahi Rahman Hai Hum Us Par 

Imaan Laye Aur Usi Par Bharosa Kiya To Ab 

Jaan Jaoge Kaun Khuli Gumrahi Me Hai.(29) 

Tum Farmao Bhala Dekho To Agar Subah Ko 

Tumhara Paani Zameen Me Dhans Jaye To Wo 

Kaun Hai Jo Tumhen Paani La De Nigah Ke 

Saamne Behta.(30) 

 

 

Surah Qalam 
  

Aayat 1-10  
 

Allah Ke Naam Se Shuru Jo Bahut Meharban 

Rahmat Waala 

 

Qalam Aur Unke Likhe Ki Qasam (1) 

Tum Apne Rab Ke Fazl Se Majnoon Nahin (2) 

Aur Zaroor Tumhare Liye Be Inteha Sawaab 

Hai (3) 

Aur Beshak Tumhari Khu Bu Badi Shaan Ki 

Hai (4) 

To Ab Koi Dum Jaata Hai Ke Tum Bhi Dekh 

Loge Aur Wo Bhi Dekh Lenge (5) 

Ke Tum Mein Kaun Majnoon Tha (6) 

Beshak Tumhara Rab Khoob Jaanta Hai Jo Uski 

Raah Se Behke Aur Wo Khoob Jaanta Hai Jo 

Raah Par Hai (7) 

To Jhutlane Waalo Ki Baat Na Sunna (8) 

Wo To Is Aarzu Mein Hain Ke Kisi Tarah Tum 

Narmi Karo To Wo Bhi Narm Pad Jaayein (9) 

Aur Har Aise Ki Baat Na Sunna Jo Bada 

Qasmein Khane Waala Zaleel (10) 

 

Aayat 11-20  
 

Bahut Taane Dene Waala Bahut Idhar Ki Udhar 

Lagata Phirne Waala (11) 

Bhalai Se Bada Rokne Waala Hadd Se Badhne 

Waala Gunahgar (12) 

Durusht Khuwas Sab Turra Ye Ke Uski Asal 

Mein Khata (13) 

Us Par Kuchh Maal Aur Bete Rakhta Hai (14) 

Jab Us Par Humari Aayatein Padhi Jaayein 

Kehta Hai Aglo Ki Kahaniya Hain (15) 

Qareeb Hai Ke Hum Uske Suwar Ki Si Thothni 

Par Daagh Laga Denge (16) 

Beshak Hum Ne Unhein Jaancha Jaisa Us 

Baagh Waalo Ko Jaancha Tha Jab Unhone 

Qasam Khai Ke Zaroor Subah Hote Iske Khet 

Kaat Lenge (17) 

Aur Insha Allah Na Kaha (18) 

To Is Par Tere Rab Ki Taraf Se Ek Pheri Karne 

Waala Phera Kar Gaya Aur Wo Sote The (19) 

To Subah Reh Gaya Jaise Phal Toota Hua (20) 

 

Aayat 21-30  
 

Phir Unhone Subah Hote Aapas Mein Ek Dusre 

Ko Pukara (21) 

Ke Tadke Apni Kheti Ko Chalo Agar Tumhein 

Kaatni Hai (22) 

To Chale Aur Aapas Mein Aahista Aahistq 

Kehte Jaate The (23) 

Ke Hargiz Aaj Koi Miskeen Tumhare Baagh 

Mein Aane Na Paaye (24) 

Aur Tadke Chale Apne Is Irada Par Qudrat 

Samajhte (25) 

Phir Jab Use Dekha Bole Beshak Hum Rasta 

Behak Gaye (26) 

Balki Hum Be Naseeb Hue (27) 

Un Mein Jo Sab Se Ghaneemat Tha Bola Kya 

Main Tumse Nahin Kehta Tha Ke Tasbeeh 

Kyun Nahin Karte (28) 

Bole Paaki Hai Humare Rab Ko Beshak Hum 

Zalim The (29) 

Ab Ek Dusre Ki Taraf Malamat Karta 

Mutawajje Hua (30) 

 

Aayat 31-40  
 

Bole Haaye Kharabi Humari Beshak Hum 

Sarkash The (31) 

Ummeed Hai Ke Humein Humara Rab Isse 

Behtar Badal De Hum Apne Rab Ki Taraf 

Raghbat Laate Hain (32) 

Maar Aisi Hoti Hai Aur Beshak Aakhirat Ki 

Maar Sabse Badi Kya Achha Tha Agar Wo 

Jaante (33) 

Beshak Dar Waalo Ke Liye Unke Rab Ke Paas 

Chain Ke Baagh Hain (34) 

Kya Hum Musalmano Ko Mujrim Sa Kar Dein 

(35) 

Tumhein Kya Hua Kaisa Hukm Lagate Ho (36) 

Kya Tumhare Liye Koi Kitab Hai Jis Mein 

Padhte Ho (37) 

Ke Tumhare Liye Us Mein Jo Tum Pasand Karo 

(38) 

Ya Tumhare Liye Hum Par Kuchh Qasmein 

Hain Qiyamat Tak Pahunchti Hui Ke Tumhein 

Milega Jo Kuchh Daawa Karte Ho (39) 

Tum Unse Puchho Un Mein Kaunsa Iska 

Zaamin Hai (40) 

 

Aayat 41-50 
 

Ya Unke Paas Kuchh Shareek Hain To Apne 

Shareeko Ko Le Kar Aayein Agar Sachhe Hain 

(41) 

Jis Din Ek Saaq Kholi Jayegi (Jiske Maana 

Allah Hi Jaanta Hai) Aur Sajda Ko Bulaye 

Jayenge To Na Kar Sakenge (42) 

Neechi Nigahein Kiye Hue Un Par Khwari 

Chadh Rahi Hogi Aur Beshak Dunya Mein 

Sajda Ke Liye Bulaye Jaate The Jab Tandrust 

The (43) 

To Us Baat Ko Jhutlata Hai Use Mujh Par 

Chhod Do Qareeb Hai Ke Hum Unhein Aahista 

Aahista Le Jayenge Jahan Se Unhein Khabar Na 

Hogi (44) 

Aur Main Unhein Dheel Dunga Beshak Meri 

Khufya Tadbeer Bahut Pakki Hai (45) 

Ya Tum Unse Ujrat Maangte Ho Ke Wo Chatti 

Ke Bojh Mein Dabe Hain (46) 

Ya Unke Paas Ghaib Hai Ke Wo Likh Rahe 

Hain (47) 

To Apne Rab Ke Hukm Ka Intezar Karo Aur Us 

Machhli Waale Ki Tarah Na Hona Jab Is Haal 

Mein Pukara Ke Uska Dil Ghut Raha Tha (48) 

Agar Uske Rab Ki Nemat Uski Khabar Ko Na 

Pahunch Jaati To Zaroor Maidan Par Phenk 

Diya Jaata Ilzaam Diya Hua (49) 

To Use Uske Rab Ne Chun Liya Aur Apne 

Qurbe Khaas Ke Sazawaaro Mein Kar Liya (50) 

Aur Zaroor Kafir To Aise Maloom Hote Hain 

Ke Goya Apni Bad Nazar Laga Kar Tumhein 

Gira Denge Jab Quran Sunte Hain Aur Kehte 

Hain Ye Zaroor Aql Se Door Hain (51) 

Aur Wo To Nahin Magar Naseehat Saare 

Jahaan Ke Liye (52) 

 

 

Surah Haaqah 
 

Aayat 1-10  
 

Allah Ke Naam Se Shuru Jo Bahut Meharban 

Rahmat Wala. 

 

Wo Haqq Hone Wali.(1) 

Kaisi Wo Haqq Hone Wali.(2) 

Aur Tumne Kya Jana Kaisi Wo Haqq Hone 

Wali.(3) 

Samood Aur Aad Ne Us Sakht Sadma Dene 

Wali Ko Jhuthlaya.(4) 

To Samood To Halaak Kiye Gaye Hadd Se 

Guzri Hui Chinghaad Se.(5) 

Aur Rahe Aad Wo Halaak Kiye Gaye Nihayat 

Sakht Garajti Aandhi Se.(6) 

Wo Un Par Quwwat Se Laga Di Saat(7) Raate 

Aur Aath(8) Din Lagatar To Us Logon Ko 

Unme Dekho Bichhade Hue Goya Wo Khajoor 

Ke Dund Hain Gire Hue.(7) 

To Tum Unne Kisi Ko Bacha Hua Dekhte 

Ho.(8) 

Aur Firaun Aur Usse Aglo Aur Ulatne Wali 

Bastiyan Khataa Laye.(9) 

To Unhone Apne Rabb Ke Rasoolo Ka Hukm 

Na Mana To Usne Unhen Badhi Chadhi Girift 

Se Pakda.(10) 

 

Aayat 11-20  
 

Beshak Jab Paani Ne Sar Uthaya Tha Humne 

Tumhne Kashti Me Suwar Kiya.(11)  

Ke Use Tumhare Liye Yaadgar Kare Aur Use 

Mahfooz Rakhe Wo Kaan Ke Sun Kar Mehfooz 

Rakhta Ho.(12) 

Fir Jab Soor Phoonk Diya Jaye Ek Dum.(13) 

Aur Zameen Aur Pahaad Utha Kar Daf'atan 

Choora Kar Diye Jayen.(14) 

Wo Din Hai Ke Ho Padegi Hone Wali.(15) 

Aur Aasman Fat Jayega To Us Din Uska Patla 

Haal Hoga.(16) 

Aur Firishte Uske Kinare Par Khade Honge Aur 

Us Din Tumhare Rabb Ja Arah Apne Upar 

Aath(8) Firishte Uthayenge.(17) 

Us Din Tum Sab Pesh Honge Ke Tum Me Koi 

Chhupe Wali Jaan Chhup Na Sakegi.(18) 

To Wo Jo Apna Naama E Aa'mal Dahine Hath 

Me Diya Jayega Kahega Lo Mere Namaye 

Aamal Padho.(19) 

Mujhe Yaqeen Tha Ke Mai Apne Hisab Ko 

Pahuchunga.(20) 

 

Aayat 21-30  
 

To Wo Mann Mante Chain Me Hain.(21) 

Buland Baagh Me(22) 

Jiske Khoshe Jhuke Hue.(23) 

Khao Aur Piyo Rachta Hua Sila Uska Jo Tum 

Ne Guzre Dino Me Aage Bheja.(24) 

Aur Wo Jo Apna Naama E Aa'mal Baye Hath 

Me Diya Jayega Kahega Haye Kisi Tarah 

Mujhe Apna Nawishta Na Diya Jata.(25) 

Aur Mai Na Janta Ke Hisab Kya Hai.(26) 

Haaye Kisi Tarah Maut Hi Qissa Chuka 

Jati.(27) 

Mere Kuchh Kaam Na Aaya Mera Maal.(28) 

Mera Sab Zor Jata Raha.(29) 

Use Pakdo Fir Use Tauq Daalo.(30) 

 

Aayat 31-40 
 

Fir Use Bhadakti Aag Me Dhansaao.(31) 

Fir Aisi Zanjeer Me Jiska Naap Sattar Hath Hai 

Use Piro Do.(32) 

Beshak Wo Azmat Wale Allah Par Imaan Na 

Lata Tha.(33) 

Aur Miskeen Ko Khana Dene Ki Ragbat Na 

Deta.(34) 

To Aaj Yahan Uska Koi Dost Nahi.(35) 

Aur Na Kuchh Khane Ko Magar Dozakhiyon 

Ka Peep.(36) 

Use Na Khayenge Magar Khatakar.(37) 

To Mujhe Qasam Un Cheezo Ki Jinhen Tum 

Dekhte Ho.(38) 

Aur Jinhen Tum Nahi Dekhte.(39) 

Beshak Ye Qur'an Ek Karam Wale Rasool Se 

Baaten Hain.(40) 

 

Aayat 41-50 
 

Aur Wo Kisi Shayar Ki Baat Nahi Kitna Kam 

Yaqeen Rakhte Ho.(41) 

Aur Na Kis Kahin Ki Baat Kitna Kam Dhyaan 

Karte Ho.(42) 

Usne Utara Hai Jo Sare Jahan Ka Rabb Hai.(43) 

Aur Agar Wo Hum Par Ek Baat Bhi Bana Kar 

Kehte.(44) 

Zaroor Hun Unse Baquwwat Badla Lete.(45) 

Fir Hum Unki Rage Dil Kaat Dete.(46) 

Fir Tum Me Koi Unka Bachaane Wala Na 

Hota.(47) 

Aur Beshak Ye Qur'an Darr Walon Ko Naseehat 

Hai.(48) 

Aur Zaroor Hum Jante Hain Ki Tum Me Kuchh 

Jhuthlane Wale Hain.(49) 

Aur Beshak Wo Kafiron Par Hasrat Hai.(50) 

Aur Beshak Wo Yaqeeni Haqq Hai.(51) 

To Ay Mehboob Tum Apne Azmat Wale Rabb 

Ki Paaki Bolo.(52) 

Surah Ma'aarij  
 

Aayat 1-10  
 

Allah Ke Naam Se Shuru Jo Bahut Meharban 

Rahmat Waala 

 

Ek Maangne Waala Wo Azaab Maangta Hai (1) 

Jo Kafiro Par Hone Waala Hai Use Koi Taalne 

Waala Nahin (2) 

Wo Hoga Allah Ki Taraf Se Jo Bulandiyo Ka 

Malik Hai (3) 

Malaika Aur Jibreel Uski Bargah Ki Taraf 

Urooj Karte Hain Wo Azaab Us Din Hoga Jiski 

Miqdaar Pachaas Hazaar Baras Hai (4) 

To Tum Achhi Tarah Sabr Karo (5) 

Wo Use Door Samajh Rahe Hain (6) 

Aur Hum Use Nazdeek Dekh Rahe Hain (7) 

Jis Din Aasman Hoga Jaisi Gali Chandi (8) 

Aur Pahaad Aise Halke Ho Jayenge Jaise Oon 

(9) 

Aur Koi Dost Kisi Dost Ki Baat Na Puchhega 

(10) 

Aayat 11-20  
 

Honge Unhein Dekhte Hue Mujrim Aarzu 

Karega Kaash Is Din Ke Azaab Se Chhutne Ke 

Badle Mein De De Apne Bete (11) 

Aur Apni Joru Aur Apna Bhai (12) 

Aur Apna Kumba Jis Mein Uski Jagah Hai (13) 

Aur Jitne Zameen Mein Hain Sab Phir Badla 

Dena Use Bacha Le (14) 

Hargiz Nahin Wo To Bhadakti Aag Hai (15) 

Khaal Utaar Lene Waali (16) 

Bula Rahi Hai Usko Jisne Peeth Di Aur Moonh 

Phera (17) 

Aur Jod Kar Sent Rakha (18) 

Beshak Aadmi Banaya Gaya Hai Bada Be Sabra 

Harees (19) 

Jab Use Burai Pahunche To Sakht Ghabrane 

Waala (20)  

 

Aayat 21-30  
 

Aur Jab Bhalai Pahunche To Rok Rakhne 

Waala (21) 

Magar Namazi (22) 

Jo Apni Namaz Ke Paband Hain (23) 

Aur Wo Jin Ke Maal Mein Ek Maloom Haq Hai 

(24) 

Uske Liye Jo Maange Aur Jo Maang Bhi Na 

Sake To Mahroom Rahe (25) 

Aur Wo Jo Insaaf Ka Din Sach Jaante Hain (26) 

Aur Wo Jo Apne Rab Ke Azaab Se Dar Rahe 

Hain (27) 

Beshak Unke Rab Ka Azaab Nidar Hone Ki 

Cheez Nahin (28) 

Aur Jo Apni Sharmgaho Ki Hifazat Karte Hain 

(29) 

Magar Apni Bibiyo Ya Apne Haath Ke Maal 

Kaneezo Se Ke Un Par Kuchh Malamat Nahin 

(30) 

 

Aayat 31-40  
 

To Jo Un Do Ke Siwa Aur Chahe Wahi Hadd 

Se Badhne Waale Hain (31) 

Aur Wo Jo Apni Amanato Aur Apne Ahad Ki 

Hifazat Karte Hain (32) 

Aur Wo Jo Apni Gawahiyo Par Qaaim Hain 

(33) 

Aur Wo Jo Apni Namaz Ki Muhafizat Karte 

Hain (34) 

Ye Hain Jinka Baagho Mein Aizaz Hoga (35) 

To Un Kafiro Ko Kya Hua Tumhari Taraf Tez 

Nigah Se Dekhte Hain (36) 

Dahine Aur Baayein Giroh Ke Giroh (37) 

Kya Un Mein Har Shakhs Ye Tama Karta Hai 

Ke Chain Ke Baagh Mein Dakhil Kiya Jaaye 

(38) 

Hargiz Nahin Beshak Humne Unhein Us Cheez 

Se Banaya Jise Jaante Hain (39) 

To Mujhe Qasam Hai Uski Jo Sab Purabo Sab 

Pachhimo Ka Malik Hai Zaroor Hum Qadir 

Hain (40) 

 

Aayat 41-50 
 

Ke Unse Achhe Badal Dein Aur Humse Koi 

Nikal Kar Nahin Ja Sakta (41) 

To Unhein Chhod Do Unki Behoodgiyo Mein 

Pade Aur Khelte Hue Yahan Tak Ke Apne Din 

Se Milein Jiska Unhein Waada Diya Jaata Hai 

(42) 

Jis Din Qabro Se Niklenge Jhapte Hue Goya Wo 

Nishano Ki Taraf Lapak Rahe Hain (43) 

Aankhe Nichi Kiye Hue Un Par Zillat Sawaar 

Ye Hai Unka Wo Din Jiska Unse Waada Tha 

(44) 

 

 

Surah Nooh  
 

Aayat 1-10  
 

Allah Ke Naam Se Shuru Jo Bahut Meharban 

Rahmat Waala 

 

Beshak Humne Nooh Ko Uski Qaum Ki Taraf 

Bheja Ke Unko Dara Isse Pehle Ke Un Par 

Dardnak Azaab Aaye (1) 

Usne Farmaya Aye Meri Qaum Main Tumhare 

Liye Sareeh Dar Sunane Waala Hoon (2) 

Ke Allah Ki Bandagi Karo Aur Usse Daro Aur 

Mera Hukm Maano (3) 

Wo Tumhare Kuchh Gunah Bakhsh Dega Aur 

Ek Muqarrar Miyaad Tak Tumhein Muhlat 

Dega Beshak Allah Ka Waada Jab Aata Hai 

Hataya Nahin Jaata Kisi Tarah Tum Jaante (4) 

Arz Ki Aye Mere Rab Maine Apni Qaum Ko 

Raat Din Bulaya (5) 

To Mere Bulane Se Unhein Bhagna Hi Badha 

(6) 

Aur Maine Jitni Baar Unhein Bulaya Tu Un Ko 

Bakhshe Unhone Apne Kaano Mein Ungliya De 

Li Aur Apne Kapde Odh Liye Aur Hat Ki Aur 

Bada Ghuroor Kiya (7) 

Phir Maine Unhein Alaniya Bulaya (8) 

Phir Maine Unse Ba Ailan Bhi Kaha Aur 

Aahista Khufya Bhi Kaha (9) 

To Maine Kaha Apne Rab Se Muaafi Maango 

Beshak Wo Bada Muaaf Farmane Waala Hai 

(10) 

 

Aayat 11-20  
 

Tum Par Sharrate Ka Meenh Bhejega (11) 

Aur Maal Aur Beto Se Tumhari Madad Karega 

Aur Wo Tumhare Liye Baagh Bana Dega Aur 

Tumhare Liye Nehrein Banayega (12) 

Tumhein Kya Hua Allah Se Izzat Haasil Karne 

Ki Ummeed Nahin Karte (13) 

Halanki Usne Tumhein Tarah Tarah Banaya 

(14) 

Kya Tum Nahin Dekhte Allah Ne Kyunkar Saat 

Aasman Banaye Ek Par Ek (15) 

Aur Un Mein Chand Ko Raushni Kiya Aur 

Suraj Ko Chiragh (16) 

Aur Allah Ne Tumhein Sabze Ki Tarah Zameen 

Se Ugaya (17) 

Phir Tumhein Usi Mein Le Jayega Aur Dobara 

Nikalega (18) 

Aur Allah Ne Tumhare Liye Zameen Ko 

Bichhona Banaya (19) 

Ke Uske Wasee Rasto Mein Chalo (20) 

 

Aayat 21-30  
 

Nooh Ne Arz Ki Aye Mere Rab Unhone Meri 

Nafarmani Ki Aur Aise Ke Pichhe Ho Liye Jise 

Uske Maal Aur Awlaad Ne Nuqsan Hi Badhaya 

(21) 

Aur Bahut Bada Daaon Khele (22) 

Aur Bole Hargiz Na Chhodna Apne Khudao Ko 

Aur Hargiz Na Chhodna Wadd Aur Na Suwaa 

Aur Yaghoos Aur Yaooq Aur Nasr Ko (23) 

Aur Beshak Unhone Bahuto Ko Behkaya Aur 

Tu Zalimo Ko Zyada Na Karna Magar Gumrahi 

(24) 

Apni Kaisi Khatao Par Duboye Gaye Phir Aag 

Mein Dakhil Kiye Gaye To Unhone Allah Ke 

Muqabil Apna Koi Madadgaar Na Paaya (25) 

Aur Nooh Ne Arz Ki Aye Mere Rab Zameen 

Par Kafiro Mein Se Koi Basne Waala Na Chhod 

(26) 

Beshak Agar Tu Unhein Rehne Dega To Tere 

Bando Ko Gumrah Kar Denge Aur Unke 

Awlaad Hogi To Wo Bhi Na Hogi Magar 

Badkaar Badi Nashukr (27) 

Aye Mere Rab Mujhe Bakhsh De Aur Mere 

Maa Baap Ko Aur Use Jo Imaan Ke Saath Mere 

Ghar Mein Hai Aur Sab Musalman Mardo Aur 

Sab Musalman Aurato Ko Aur Kafiro Ko Na 

Badha Magar Tabahi (28) 

 

 

Surah Jinn 
 

Aayat 1-10  
 

Allah Ke Naam Se Shuru Jo Bahut Meharban 

Rahmat Waala 

 

Tum Farmao Mujhe Wahih Hui Ke Kuchh Jinno 

Ne Mera Padhna Kaan Laga Kar Suna To Bole 

Humne Ek Ajeeb Quran Suna (1) 

Ke Bhalai Ki Raah Batata Hai To Hum Us Par 

Imaan Laaye Aur Hum Hargiz Kisi Ko Apne 

Rab Ka Shareek Na Karenge (2) 

Aur Ye Ke Humare Rab Ki Shaan Bahut Buland 

Hai Na Usne Aurat Ikhteyar Ki Aur Na Bachha 

(3) 

Aur Ye Ke Hum Mein Ka Bewuqoof Allah Par 

Badh Kar Baat Kehta Tha (4) 

Aur Ye Ke Humein Khayal Tha Ke Hargiz Jinn 

Aur Aadmi Allah Par Jhoot Na Bandhenge (5) 

Aur Ye Ke Aadmiyo Mein Kuchh Mard Jinno 

Ke Kuchh Mardo Ki Panah Lete The To Usse 

Aur Bhi Unka Takabbur Badha (6) 

Aur Ye Ke Unhone Gumaan Kiya Jaisa 

Tumhein Gumaan Hai Ke Allah Hargiz Koi 

Rasool Na Bhejega (7) 

Aur Ye Ke Humne Aasman Ko Chhua To Use 

Paaya Ke Sakht Pehre Aur Aag Ki Chingariyo 

Se Bhar Diya Gaya Hai (8) 

Aur Ye Ke Hum Pehle Aasman Mein Sunne Ke 

Liye Kuchh Mauqo Par Baitha Karte The Phir 

Ab Jo Koi Sune Wo Apni Taak Mein Aag Ka 

Lokaa Paaye (9) 

Aur Ye Ke Humein Nahin Maloom Ke Zameen 

Waalo Se Koi Burai Ka Irada Farmaya Gaya 

Hai Ya Unke Rab Ne Koi Bhalai Chahi Hai (10) 

Aayat 11-20  
 

Aur Ye Ke Hum Mein Kuchh Nek Hain Aur 

Kuchh Dusri Tarah Ke Hain Hum Kai Raahein 

Phate Hue Hain (11) 

Aur Ye Ke Humko Yaqeen Hua Ke Hargiz 

Zameen Mein Allah Ke Qaabu Se Na Nikal 

Sakenge Aur Na Bhaag Kar Uske Qabza Se 

Baahar Ho (12) 

Aur Ye Ke Jab Humne Hidayat Suni Us Par 

Imaan Laaye To Jo Apne Rab Par Imaan Laaye 

Use Na Kisi Kami Ka Khauf Na Zayadati Ka 

(13) 

Aur Ye Ke Hum Mein Kuchh Musalman Hain 

Aur Kuchh Zalim To Jo Islam Laaye Unhone 

Bhalai Sochi (14) 

Aur Rahe Zalim Wo Jahannam Ke Indhan Hue 

(15) 

Aur Farmao Ke Mujhe Ye Wahi Hui Ke Agar 

Wo Raah Par Seedhe Rehte To Zaroor Hum 

Unhein Wafir Paani Dete (16) 

Ke Us Par Unhein Jaanchein Aur Jo Apne Rab 

Ki Yaad Se Moonh Phere Wo Use Chadhte 

Azaab Mein Daalega (17) 

Aur Ye Ke Masjdein Allah Hi Ki Hain To Allah 

Ke Saath Kisi Ki Bandagi Na Karo (18) 

Aur Ye Ke Jab Allah Ka Banda Uski Bandagi 

Karne Khada Hua To Qareeb Tha Ke Wo Jinn 

Us Par Thath Ke Thath Ho Jaayein (19) 

Tum Farmao Main To Apne Rab Hi Ki Bandagi 

Karta Hoon Aur Kisi Ko Uska Shareek Nahin 

Thehrata (20) 

 

Aayat 21-28 
 

Tum Farmao Main Tumhare Kisi Bhale Bure 

Ka Malik Nahin (21) 

Tum Farmao Hargiz Mujhe Allah Se Koi Na 

Bachayega Aur Hargiz Uske Siwa Koi Panah 

Na Paunga (22) 

Magar Allah Ke Payaam Pahunchana Aur Uski 

Risalatein Aur Jo Allah Aur Uske Rasool Ka 

Hukm Na Maane To Beshak Unke Liye 

Jahannam Ki Aag Hai Jis Mein Humesha 

Humesha Rahein (23) 

Yahan Tak Ke Jab Dekhenge Jo Wada Diya 

Jaata Hai To Ab Jaan Jayenge Ke Kiska 

Madadgaar Kamzor Aur Kiski Ginti Kam (24) 

Tum Farmao Main Nahin Jaanta Aaya Nazdeek 

Hai Wo Tumhein Jiska Waada Diya Jaata Hai 

Ya Mera Rab Use Kuchh Waqfa Dega (25) 

Ghaib Ka Janne Waala To Kisi Ko Apne Ghaib 

Par Musallat Nahin Karta (26) 

Siwaye Apne Pasandeeda Rasoolo Ke Ke Unke 

Aage Pichhe Pehredar Muqarrar Kar Deta Hai 

(27) 

Taaki Dekh Le Ke Unhone Apne Rab Ke 

Payaam Pahuncha Diye Aur Jo Kuchh Unke 

Paas Sab Uske Ilm Mein Hai Aur Usne Har 

Cheez Ki Ginti Shumaar Kar Rakhi Hai (28) 

 

 

Surah Muzammil 
 

Aayat 1-10  
 

Allah Ke Naam Se Shuru Jo Bahut Meharban 

Rahmat Waala 

 

Aye Jhurmut Maarne Waale (1) 

Raat Mein Qiyaam Farmao Siwaye Kuchh Raat 

Ke (2) 

Aadhi Raat Ya Usse Kuchh Kam Karo (3) 

Ya Us Par Kuchh Badhao Aur Quran Khoob 

Thehar Thehar Kar Padho (4) 

Beshak Anqareeb Hum Tum Par Ek Bhaari Haat 

Dalenge (5) 

Beshak Raat Ka Uthna Wo Zyada Dabaao 

Daalta Hai Aur Baat Khoob Seedhi Nikalti Hai 

(6) 

Beshak Din Mein To Tum Ko Bahut Se Kaam 

Hain (7) 

Aur Apne Rab Ka Naam Yaad Karo Aur Sabse 

Toot Kar Usi Ke Ho Raho (8) 

Wo Purab Ka Rab Aur Pachhim Ka Rab Uske 

Siwa Koi Mabood Nahin To Tum Usi Ko Apna 

Karsaaz Banao (9) 

Aur Kafiro Ki Baato Par Sabr Farmao Aur 

Unhein Achhi Tarah Chhod Do (10) 

 

Aayat 11-20  
 

Aur Mujh Par Chhodo Un Jhutlane Waale 

Maldaro Ko Aur Unhein Thodi Mohlat Do (11) 

Beshak Humare Paas Bhaari Bediyaan Hain 

Aur Bhadakti Aag (12) 

Aur Gale Mein Phansta Khana Aur Dardnak 

Azaab (13) 

Jis Din Thartharayenge Zameen Aur Pahaad Ho 

Jayenge Rete Ka Teela Behta Hua (14) 

Beshak Humne Tumhari Taraf Ek Rasool Bheje 

Ke Tum Par Haazir Nazir Hain Jaise Humne 

Firaun Ki Taraf Rasool Bheje (15) 

To Firaun Ne Us Rasool Ka Hukm Na Maana 

To Humne Use Sakht Giraft Se Pakda (16) 

Phir Kaise Bachoge Agar Kufr Karo Us Din Se 

Jo Bachho Ko Boodha Kar Dega (17) 

Aasman Uske Sadma Se Phat Jayega Allah Ka 

Waada Ho Kar Rehna (18) 

Beshak Ye Naseehat Hai To Jo Chahe Apne Rab 

Ki Taraf Raah Le (19) 

Beshak Tumhara Rab Janta Hai Ke Tum 

Qiyaam Karte Ho Kabhi Di Tihai Raat Ke 

Qareeb Kabhi Aadhi Raat Kabhi Tihai Aur Ek 

Jama'at Tumhare Saath Waali Aur Allah Raat 

Aur Din Ka Andaza Farmata Hai Use Maloom 

Hai Ke Aye Musalmano Tumse Raat Ka 

Shumaar Na Ho Sakega To Usne Apni Mehar 

Se Tum Par Ruju Farmai Ab Quran Mein Se 

Jitna Tum Par Aasan Ho Utna Padho Use 

Maloom Hai Anqareeb Tum Mein Kuchh 

Beemar Honge Aur Kuchh Zameen Mein Safar 

Karenge Allah Ka Fazl Talash Karne Aur 

Kuchh Allah Ki Raah Mein Ladte Honge To 



Kanzul Imaan  (Paara 29) 

39 

Jitna Quran Muyassar Ho Padho Aur Namaz 

Qaaim Rakho Aur Zakaat Do Aur Allah Ko 

Achha Qarz Do Aur Apne Liye Jo Bhalai Aage 

Bhejoge Use Allah Ke Paas Behtar Aur Bade 

Sawaab Ki Paoge Aur Allah Se Bakhshish 

Mangoge Beshak Allah Bakhshne Waala 

Meharbaan Hai (20) 

 

 

Surah Muddassir  
 

Aayat 1-10  
 

Allah Ke Naam Se Shuru Jo Bahut Meharban 

Rahmat Waala 

 

Aye Baala Posh Odhne Waale (1) 

Khade Ho Jaao Phir Dar Sunao (2) 

Aur Apne Rab Hi Ki Badai Bolo (3) 

Aur Apne Kapde Paak Rakho (4) 

Aur Buto Se Door Raho (5) 

Aur Zyada Lene Ki Niyyat Se Kisi Par Ehsan 

Na Karo (6) 

Aur Apne Rab Ke Liye Sabr Kiye Raho (7) 

Phir Jab Soor Phoonka Jayega (8) 

To Wo Din Karra Din Hai (9) 

Kafiro Par Aasan Nahin (10) 

 

Aayat 11-20  
 

Use Mujh Par Chhod Jise Maine Akela Paida 

Kiya (11) 

Aur Use Wasee Maal Diya (12) 

Aur Bete Diye Saamne Haazir Rehte (13) 

Aur Maine Uske Liye Tarah Tarah Ki Tayyariya 

Ki (14) 

Phir Ye Tama Karta Hai Ke Main Aur Zyada 

Doon (15) 

Hargiz Nahin Wo To Meri Aayato Se Inaad 

Rakhta Hai (16) 

Qareeb Hai Ke Main Use Aag Ke Pahaad Suood 

Par Chadhau (17) 

Beshak Wo Socha Aur Dil Mein Kuchh Baat 

Thehrai (18) 

To Us Par Lanat Ho Kaisi Thehrai (19) 

Phir Us Par Lanat Ho Kaisi Thehrai (20) 

 

Aayat 21-30  
 

Phir Nazar Utha Kar Dekha (21) 

Phir Tewari Chadhai Aur Moonh Bigada (22) 

Phir Peeth Pheri Aur Takabbur Kiya (23) 

Phir Bola Ye To Wahi Jaadu Hai Aglo Se 

Seekha (24) 

Ye Nahin Magar Aadmi Ka Kalaam (25) 

Koi Dum Jaata Hai Ke Main Use Dozakh Mein 

Dhansata Hoon (26) 

Aur Tumne Kya Jaana Dozakh Kya Hai (27) 

Na Chhode Na Lagi Rakhe (28) 

Aadmi Ki Khaal Utaar Leti Hai (29) 

Us Par Unnees Darogha Hain (30) 

 

Aayat 31-40  
 

Aur Humne Dozakh Ke Darogha Na Kiye 

Magar Firishte Aur Hum Ne Unki Ye Ginti Na 

Rakhi Magar Kafiro Ki Jaanch Ko Isliye Ke 

Kitab Waalo Ko Yaqeen Aaye Aur Imaan 

Waalo Ka Imaan Badhe Aur Kitab Waalo Aur 

Musalmano Ko Koi Shak Na Rahe Aur Dil Ke 

Rogi Aur Kafir Kahin Is Achambe Ki Baat Mein 

Allah Ka Kya Matlab Hai Yunhi Allah Gumrah 

Karta Hai Jise Chahe Aur Hidayat Farmata Hai 

Jise Chahe Aur Tumhare Rab Ke Lashkaro Ko 

Uske Siwa Koi Nahin Jaanta Aur Wo To Nahin 



Kanzul Imaan  (Paara 29) 

42 

Magar Aadmi Ke Liye Naseehat (31) 

Haan Haan Chand Ki Qasam (32) 

Aur Raat Ki Jab Peeth Phere (33) 

Aur Subah Ki Jab Ujala Daale (34) 

Beshak Dozakh Bahut Badi Cheezo Mein Ki Ek 

Hai (35) 

Aadmiyo Ko Darawa (36) 

Use Jo Tum Mein Chahe Ke Aage Aaye Ya 

Pichhe Rahe (37) 

Har Jaan Apni Karni Mein Girwi Hai (38) 

Magar Dahni Taraf Waale (39) 

Baagho Mein Puchhte Hain (40) 

 

Aayat 41-56 
 

Mujrimo Se (41) 

Tumhein Kya Baat Dozakh Mein Le Gai (42) 

Wo Bole Hum Namaz Na Padhte The (43) 

Aur Miskeen Ko Khana Na Dete The (44) 

Aur Behuda Fikr Waalo Ke Saath Behuda 

Fikrein Karte The (45) 

Aur Hum Insaf Ke Din Ko Jhutlate Rahe (46) 

Yahan Tak Ke Humein Maut Aai (47) 

To Unhein Sifarshiyo Ki Sifarish Kaam Na 

Degi (48) 

To Unhein Kya Hua Naseehat Se Moonh Pherte 

Hain (49) 

Goya Wo Bhadke Hue Gadhe Ho'n (50) 

Ke Sher Se Bhage Ho'n (51) 

Balki Un Mein Ka Har Shakhs Chahta Hai Ke 

Khule Saheefe Uske Haath Mein De Diye 

Jaayein (52) 

Hargiz Nahin Balki Unko Aakhirat Ka Dar 

Nahin (53) 

Haan Haan Wo Beshak Naseehat Hai (54) 

To Jo Chahe Usse Naseehat Le (55) 

Aur Wo Kya Naseehat Maanein Magar Jab 

Allah Chahe Wahi Hai Darne Ke Laaiq Aur Usi 

Ki Shaan Hai Maghfirat Farmana (56) 

 

 

Surah Qiyamah 
 

Aayat 1-10  
 

Allah Ke Naam Se Shuru Jo Bahut Meharban 

Rahmat Waala 

 

Roze Qiyamat Ki Qasam Yaad Farmata Hoon 

(1) 

Aur Us Jaan Ki Qasam Jo Apne Upar Bahut 

Malamat Kare (2) 

Kya Aadmi Ye Samajhta Hai Ke Hum Hargiz 

Uski Haddiya Jama Na Farmayenge (3) 

Kyun Nahin Hum Qadir Hain Ke Uske Poor 

Theek Bana Dein (4) 

Balki Aadmi Chahta Hai Ke Uski Nigah Ke 

Saamne Badi Kare (5) 

Puchhta Hai Qiyamat Ka Din Kab Hoga (6) 

Phir Jis Din Aankh Chaundhyayegi (7) 

Aur Chand Kahega (8) 

Aur Suraj Aur Chand Mila Diye Jayenge (9) 

Us Din Aadmi Kahega Kidhar Bhaag Kar Jaaun 

(10) 

 

Aayat 11-20  
 

Hargiz Nahin Koi Panah Nahin (11) 

Us Din Tere Rab Hi Ki Taraf Ja Kar Theharna 

Hai (12) 

Us Din Aadmi Ko Uska Sab Agla Pichhla Jata 

Diya Jayega (13) 

Balki Aadmi Khud Hi Apne Haal Par Poori 

Nigah Rakhta Hai (14) 

Aur Agar Uske Paas Jitne Bahane Ho Sab La 

Daale Jab Bhi Na Suna Jayega (15) 

Tum Yaad Karne Ki Jaldi Mein Quran Ke Saath 

Apni Zuban Ko Harkat Na Do (16) 

Beshak Uska Mahfooz Karna Aur Padhna 

Humara Zimma Hai (17) 

To Jab Hum Use Padh Chukein Us Waqt Us 

Padhe Hue Ki Itteba Karo (18) 

Phir Beshak Uski Bareekiyo Ka Tum Par Zaahir 

Farmana Humara Zimma Hai (19) 

Koi Nahin Balki Aye Kafiro Tum Paaon Tale Ki 

Dost Rakhte Ho (20) 

 

Aayat 21-30 
 

Aur Aakhirat Ko Chhode Baithe Ho (21) 

Kuchh Moonh Us Din Taro Taaza Honge (22) 

Apne Rab Ko Dekhte (23) 

Aur Kuchh Moonh Us Din Bigde Hue Honge 

(24) 

Samajhte Honge Ke Unke Saath Wo Ki Jayegi 

Jo Kamar Ko Tod De (25) 

Haan Haan Jab Jaan Gale Ko Pahunch Jayegi 

(26) 

Aur Log Kahenge Ke Hai Koi Jhaad Phoonk 

Kare (27) 

Aur Wo Samajh Lega Ke Ye Judai Ki Ghadi Hai 

(28) 

Aur Pindli Se Pindli Lipat Jayegi (29) 

Us Din Tere Rab Hi Ki Taraf Haankna Hai (30) 

 

Aayat 31-40 
 

Usne Na To Sach Maana Aur Na Namaz Padhi 

(31) 

Haan Jhutlaya Aur Moonh Phera (32) 

Phir Apne Ghar Ko Akadta Chala (33) 

Teri Kharabi Aa Lagi Ab Aa Lagi (34) 

Phir Teri Kharabi Aa Lagi Ab Aa Lagi (35) 

Kya Aadmi Is Ghamand Mein Hai Ke Aazad 

Chhod Diya Jayega (36) 

Kya Wo Ek Boond Na Tha Us Mani Ka Ke 

Girayi Jaaye (37) 

Phir Khoon Ki Phatak Ho To Usne Paida 

Farmaya Phir Theek Banaya (38) 

To Usse Do Jode Banaye Mard Aur Aurat (39) 

Kya Jisne Ye Kuchh Kiya Wo Murde Na Jila 

Sakega (40) 

Surah Dahr (Al Insan)  
 

Aayat 1-10  
 

Allah Ke Naam Se Shuru Jo Bahut Meharban 

Rahmat Waala 

 

Beshak Aadmi Par Ek Waqt Wo Guzara Ke 

Kahin Uska Naam Bhi Na Tha (1) 

Beshak Humne Aadmi Ko Paida Kiya Mili Hui 

Mani Se Ke Use Jaanche To Use Sunta Dekhta 

Kar Diya (2) 

Beshak Humne Use Raah Batai Ya Haq Maanta 

Ya Nashukri Karta (3) 

Beshak Humne Kafiro Ke Liye Tayyar Kar 

Rakhi Hai Zanjeerein Aur Tauq Aur Bhadakti 

Aag (4) 

Beshak Nek Piyenge Us Jaam Mein Se Jiski 

Milooni Ka Faur Hai (5) 

Wo Kafoor Kya? Ek Chashma Hai Jis Mein Se 

Allah Ke Nihayat Khaas Bande Piyenge Apne 

Mahlo Mein Use Jahan Chahein Bahaa Kar Le 

Jayenge (6) 

Apni Mannatein Poori Karte Hain Aur Us Din 

Se Darte Hain Jiski Burai Phaili Hui Hai (7) 

Aur Khana Khilate Hain Uski Muhabbat Par 

Miskeen Aur Yateem Aur Aseer Ko (8) 

Unse Kehte Hain Hum Tumhein Khaas Allah 

Ke Liye Khana Dete Hain Tum Se Koi Badla 

Ya Shukr Guzari Nahin Maangte (9) 

Beshak Humein Apne Rab Se Ek Aise Din Ka 

Dar Hai Jo Bahut Tursh Nihayat Sakht Hai (10) 

 

Aayat 11-20  
 

To Unhein Allah Ne Us Din Ke Shar Se Bacha 

Liya Aur Unhein Taazgi Aur Shadmani Di (11) 

Aur Unke Sabr Par Unhein Jannat Aur Reshmi 

Kapde Sila Mein Diye (12) 

Jannat Mein Takhto Par Takya Lagaye Honge 

Na Us Mein Dhoop Dekhenge Na Thithur (13) 

Aur Uske Saaye Un Par Jhuke Honge Aur Uske 

Guchhe Jhuka Kar Niche Kar Diye Gaye Honge 

(14) 

Aur Un Par Chandi Ke Bartano Aur Koozo Ka 

Daur Hoga Jo Sheeshe Ke Misl Ho Rahe Honge 

(15) 

Kaise Sheeshe Chandi Ke Saaqiyo Ne Unhein 

Poore Andaza Par Rakha Hoga (16) 

Aur Us Mein Wo Jaam Pilaye Jayenge Jismi 

Milooni Adrak Hogi (17) 

Wo Adrak Kya Hai Jannat Mein Ek Chashma 

Hai Jise Salsabeel Kehte Hain (18) 

Aur Unke Aas Paas Khidmat Mein Phirenge 

Humesha Rehne Waale Ladke Jab Tu Unhein 

Dekhe To Unhein Samjhe Ke Moti Hain Bikhre 

Hue (19) 

Aur Jab Tu Udhar Nazar Uthaye Ek Chain 

Dekhe Aur Badi Saltanat (20) 

 

Aayat 21-30  
 

Unke Badan Par Hain Kareb Ke Sabz Kapde 

Aur Qanadeez Ke Aur Unhein Chandi Ke 

Kangan Pehnaye Gaye Aur Unhein Unke Rab 

Ne Suthri Sharab Pilai (21) 

Unse Farmaya Jayega Ye Tumhara Sila Hai Aur 

Tumhari Mehnat Thikane Lagi (22) 

Beshak Humne Tum Par Quran Batadreej Utara 

(23) 

To Apne Rab Ke Hukm Par Sabir Raho Aur Un 

Mein Kisi Gunahgar Ya Nashukre Ki Baat Na 

Suno (24) 

Aur Apne Rab Ka Naam Subah Wa Shaam 

Yaad Karo (25) 

Aur Kuchh Raat Mein Use Sajda Karo Aur Badi 

Raat Tak Uski Paaki Bolo (26) 

Beshak Ye Log Paaon Tale Ki Azeez Rakhte 

Hain Aur Apne Pichhe Ek Bhari Din Ko Chhode 

Baithe Hain (27) 

Humne Unhein Paida Kiya Aur Unke Jod Band 

Mazboot Kiye Aur Hum Jab Chahein Un Jaise 

Aur Badal Dein (28) 

Beshak Ye Naseehat Hai To Jo Chahe Apne Rab 

Ki Taraf Raah Le (29) 

Aur Tum Kya Chahoge Magar Ye Ke Allah 

Chahe Beshak Wo Ilmo Hikmat Waala Hai (30) 

Apni Rahmat Mein Leta Hai Jise Chahe Aur 

Zalimo Ke Liye Usne Dardnak Azaab Tayyar 

Kar Rakha Hai (31) 

Surah Mursalaat  
 

Aayat 1-10  
 

Allah Ke Naam Se Shuru Jo Bahut Meharban 

Rahmat Waala 

 

Qasam Un Ki Jo Bheji Jaati Hain Lagataar (1) 

Phir Zor Se Jhonka Dene Waaliya (2) 

Phir Ubhaar Kar Uthane Waaliya (3) 

Phir Haq Nahaq Ko Khoob Juda Karne Waaliya 

(4) 

Phir Unki Qasam Jo Zikr Ka Ilqa Karti Hain (5) 

Hujjat Tamam Karne Ya Darane Ko (6) 

Beshak Jis Baat Ka Tum Waada Diye Jaate Ho 

Zaroor Honi Hai (7) 

Phir Jab Taare Mahw Kar Diye Jaayein (8) 

Aur Jab Aasman Mein Rukhne Padein (9) 

Aur Jab Pahaad Ghubaar Kar Ke Uda Diye 

Jaayein (10) 
 

 

Aayat 11-20  
 

Aur Jab Rasoolo Ka Waqt Aaye (11) 

Kis Din Ke Liye Thehraye Gaye The (12) 

Roze Faisla Ke Liye (13) 

Aur Tu Kya Jaane Wo Roze Faisla Kaisa Hai 

(14) 

Jhutlane Waalo Ki Us Din Kharabi (15) 

Kya Humne Aglo Ko Halaak Na Farmaya (16) 

Phir Pichhlo Ko Unke Pichhe Pahunchayenge 

(17) 

Mujrimo Ke Saath Hum Aisa Hi Karte Hain 

(18) 

Us Din Jhutlane Waalo Ki Kharabi (19) 

Kya Humne Tumhein Ek Be Qadr Paani Se 

Paida Na Farmaya (20) 

 

Aayat 21-30  
 

Phir Use Ek Mahfooz Jagah Mein Rakha (21) 

Ek Maloom Andaza Tak (22) 

Phir Humne Andaza Farmaya To Hum Kya Hi 

Achhe Qadir (23) 

Us Din Jhutlane Waalo Ki Kharabi (24) 

Kya Humne Zameen Ko Jama Karne Waali Na 

Kiya (25) 

Tumhare Zindo'n Aur Murdo'n Ki (26) 

Aur Humne Is Mein Oonche Oonche Langar 

Daale Aur Humne Tumhein Khoob Meetha 

Paani Pilaya (27) 

Us Din Jhutlane Waalo Ki Kharabi (28) 

Chalo Uski Taraf Jise Jhutlate The (29) 

Chalo Us Dhuwein Ke Saaye Ki Taraf Jiski 

Teen Shakhein (30) 

 

Aayat 31-40  
 

Na Saaya De Na Lipat Se Bachaye (31) 

Beshak Dozakh Chingariya Udaati Hai Jaise 

Unche Mahal (32) 

Goya Wo Zard Rang Ke Oont Hain (33) 

Us Din Ko Jhutlane Waalo Ki Kharabi (34) 

Ye Din Hai Ke Wo Na Bol Sakenge (35) 

Aur Na Unhein Ijazat Mile Ke Uzr Karein (36) 

Us Din Jhutlane Waalo Ki Kharabi (37) 

Ye Hai Faisla Ka Din Humne Tumhein Jama 

Kiya Aur Sab Aglo Ko (38) 

Ab Agar Tumhara Koi Daanw Ho To Hum Par 

Chal Lo (39) 

Us Din Jhutlane Waalo Ki Kharabi (40) 

Aayat 41-50 
 

Beshak Dar Waale Saayo Aur Chashmo Mein 

Hain (41) 

Aur Mewo Mein Se Jo Kuchh Unka Jee Chahe 

(42) 

Khao Aur Piyo Rachta Hua Apne Aamaal Ka 

Sila (43) 

Beshak Neko Ko Hum Aisa Hi Badla Dete Hain 

(44) 

Us Din Jhutlane Waalo Ko Kharabi (45) 

Kuchh Din Kha Lo Aur Barat Lo Zaroor Tum 

Mujrim Ho (46) 

Us Din Jhutlane Waalo Ko Kharabi (47) 

Aur Jab Unse Kaha Jaaye Ke Namaz Padho To 

Nahin Padhte (48) 

Us Din Jhutlane Waalo Ko Kharabi (49) 

Phir Uske Baad Kaunsi Baat Par Imaan Layenge 

(50) 

Our Books In Roman Urdu : 
(1) Bahaar -e- Tehreer (14 Parts)  

- Abde Mustafa Muhammad Sabir Qadri  

(2) Allah Ta'ala Ko Uparwala Ya Allah Miyan Kehna Kaisa?  

- Abde Mustafa Muhammad Sabir Qadri  

(3) Azaan -e- Bilal Aur Suraj Ka Nikalna  

- Abde Mustafa Muhammad Sabir Qadri 

(4) Ishqe Majazi (Muntakhab Mazameen Ka Majmua)  

- Abde Mustafa Official 

(5) Gaana Bajana Band Karo, Tum Musalman Ho!  

- Abde Mustafa Muhammad Sabir Qadri 

(6) Shabe Meraj Ghause Paak 

- Abde Mustafa Muhammad Sabir Qadri 

(7) Shabe Meraj Nalain Arsh Par  

- Abde Mustafa Muhammad Sabir Qadri 

(8) Hazrate Owais Qarni Ka Ek Waqiya  

- Abde Mustafa Muhammad Sabir Qadri 

(9) Dr. Tahir Aur Waqar -e- Millat  

- Abde Mustafa Muhammad Sabir Qadri 

(10) Taqreer Karne Waala Kaisa Ho?  

- Abde Mustafa Muhammad Sabir Qadri 

(11) Ghaire Sahaba Mein Radiallaho Ta'ala Anho Ka Istemal  

- Abde Mustafa Muhammad Sabir Qadri 

(12) Ikhtelaf Ikhtelaf Ikhtelaf  

- Abde Mustafa Muhammad Sabir Qadri 

(13) Chand Waqiyaat -e- Karbala Ka Tehqeeqi Jaayeza  

- Abde Mustafa Muhammad Sabir Qadri 

(14) Binte Hawwa (Ek Sanjida Tehreer)  

- Kanize Akhtar 

(15) Sex Knowledge (Islam Mein Sohbat Ke Aadab)  

- Abde Mustafa Muhammad Sabir Qadri 

(16) Hazrate Ayyoob Alaihissalam Ke Waqiye Par Tehqeeq  

-  Abde Mustafa Muhammad Sabir Qadri 

(17) Aurat Ka Janaza - Janabe Ghazal Sahiba 

(18) Ek Aashiq Ki Kahani Allama Ibne Jauzi Ki Zubaani  

- Abde Mustafa Muhammad Sabir Qadri 

(19) Huzoor Ki Shaan In The Quraan  

- Mufti Ahmad Yaar Khan Nayeemi 

(20) Husne Mustafa Aur Kalame Raza  

- Maulana Sajjad Ali Faizi 

(21) Afzaliyate Siddique -e- Akbar Wa Farooqe Aazam  

- Tajushshariah, Mufti Akhtar Raza Khan  

(22) Kya Hazrate Bilal Radiallaho Ta'ala Anho Ka Rang Kaala 

Tha? - Abde Mustafa Muhammad Sabir Qadri 

(23) Hazrate Bilal Ke Islam Laane Ka Waqiya Kya Tha?  

- Abde Mustafa Muhammad Sabir Qadri 

(24) Sharah Mishkaat (Kitabul Iman)  

- Mufti Ahmad Yaar Khan Nayeemi  

(25) Chand Ghair Motabar Kitabein - Maulana Hasan Noori 

(26) Tirmizi (Part 1) - Muhammad Bin Eisa Tirmizi 

(27) Aaiye Namaz Seekhein (Part 1)  

- Abde Mustafa Muhammad Sabir Qadri 

(28) Sharah Mishkaat (Kitabul Ilm)  

- Mufti Ahmad Yaar Khan Nayeemi  

(29) Sahih Bukhari Aur Ilme Ghaib  

- Allama Muhammad Abdul Qadir 

(30) Difa -e- Kanzul Iman  

- Tajushshariah, Mufti Akhtar Raza Khan  

(31) Pehle Farz Nafl Baad Mein  

- Aala Hazrat, Imam Ahmad Raza Khan Barelvi  

(32) Qiyamat Ke Din Logon Ko Kis Ke Naam Ke Saath Pukara 

Jayega - Abde Mustafa Muhammad Sabir Qadri 

(33) Yaare Ghaar - Dr. Asif Ashraf Jalali 

(34) Tie Ka Mas'ala - Huzoor Tajushshariah 

(35) Sawaneh Tajushshariah - Mufti Dr. Yunus Raza 

(36) Huzoor Tajushshariah Aur Bukhari Shareef Ki Pehli 

Hadees Ka Dars - Maulana Muhammad Raza Markazi 

(37) Huzoor Tajushshariah Ke Kalaam Mein Muhawraat Ka 

Istemal - Muhammad Kashif Raza Shaad Misbahi 

(38) Hussamul Haramain  

- Aala Hazrat Imam Ahmad Raza Khan Barelvi  

(39) Haque Par Kaun? - Allama Muhammad Zafar Attari 

(40) Shirk Kya Hai? - Allama Muhammad Ahmad Misbahi 

(41) Qurbani Ka Bayaan From Bahaar -e- Shariat  

- Allama Mufti Amjad Ali Aazmi 

(42) Zibah Ka Bayaan From Bahaar -e- Shariat  

- Allama Mufti Amjad Ali Aazmi 

(43) Eisaiyat Se Islam Tak  

- Allama Ghulam Rasool Qasmi 

(44) Zambik Ka Maana Aur Masla -e- Durood  

- Allama Syed Ahmad Sayeed Kaazmi 

(45) Islami Taleem (Part 1)  

- Allama Mufti Jalaluddin Ahmad Amjadi 

(46) Muharram Mein Kya Jaiz Aur Kya Najaiz?  

- Allama Tatheer Ahmad Razvi 

(47) Muharram Mein Nikah 

- Abde Mustafa Muhammad Sabir Qadri 

(48) Islami Zindagi  

- Mufti Ahmad Yaar Khan Nayeemi  

(49) Riwayato Ki Tehqeeq (Part 1)  

- Abde Mustafa Muhammad Sabir Qadri 

(50) Riwayato Ki Tehqeeq (Part 2)  

- Abde Mustafa Muhammad Sabir Qadri 

(51) Sharhe Kalaame Raza  

- Al Hafiz Al Qaari Maulana Ghulam Hasan Qadri 

(52) Imamul Ayimma Abu Bakr Siddique  

- Allama Ghulam Rasool Qasmi 

(53) Aulia -e- Rijalul Hadees  

- Allama Abdul Mustafa Aazmi 

(54) Tamheede Imaan - Aala Hazrat, Imam Ahmad Raza Khan  

(55) Sharah Qasida -e- Meraj  

- Al Hafiz Al Qaari Maulana Ghulam Hasan Qadri 

(56) Imam Mahdi (Zamana -e- Zuhoor Aur Alamaat)  

- Imam Ibne Hajar Haytmi Shafayi 

(57) Break Up Ke Baad Kya Karein?  

- Abde Mustafa Muhammad Sabir Qadri 

(58) Ek Nikah Aisa Bhi  

- Abde Mustafa Muhammad Sabir Qadri 

(59) Ali Wa Muawiya - Allama Ghulam Rasool Qasmi 

(60) Kafir Se Sood - Abde Mustafa Muhammad Sabir Qadri 

(61) Main Khan Tu Ansari  

- Abde Mustafa Muhammad Sabir Qadri 

(62) Riwayato Ki Tehqeeq (Part 3)  

- Abde Mustafa Muhammad Sabir Qadri fficial 

(63) Jurmana -  Abde Mustafa Muhammad Sabir Qadri 

(64) La Ilaha Illallah, Chishti Rasoolullah?  

- Abde Mustafa Muhammad Sabir Qadri 

(65) Hazrate Ali Ki Wiladat Kahan Hui?  

- Allama Qari Luqman Shahid 

(66) Sarkar Ka Hulya Mubarak Ba Riwayate Umme Mabad  

- Abde Mustafa Muhammad Sabir Qadri 

(67) Qanoon -e- Shariat - Allama Qazi Shamsuddin Ahmad 

(68) Saniha -e- Karbala - Allama Ghulam Rasool Qasmi  

(69) Shirk Ki Haqeeqat - Allama Asif Abdullah Qadri 

(70) Be Peer Ka Peer Shaitan Hai  

- Aala Hazrat, Imam Ahmad Raza Khan Barelvi  

(71) Islami Aqaid - Allama Mufti Faiz Ahmad Owaisi 

(72) Zarbe Haidari - Allama Ghulam Rasool Qasmi  

(73) Saltanat -e- Mustafa  

- Allama Mufti Ahmad Yaar Khan Nayeemi  



Kanzul Imaan  (Paara 29) 

59 

(74) Badmazhabo Se Rishte  

- Allama Mufti Jalaluddin Ahmad Amjadi  

(75) Main Nahin Jaanta  

- Maulana Hasan Noori Gondavi 

(76) Safarnaama Bilaade Khamsa  

- Abde Mustafa Muhammad Sabir Qadri 

(77) Mansoor Hallaj  

- Abde Mustafa Muhammad Sabir Qadri 

(78) Tehqeeqe Imamat  

- Imame Ahle Sunnat, Aala Hazrat Rahimahullahu Ta'ala 

(79) Gustakhe Nabi Kafir Hai  

- Imame Ahle Sunnat, Aala Hazrat 

(80) Gustakhe Nabi Ke Qatl Ki Hadees Par Tehqeeq  

- Zubair Jamalvi 

(81) Seerate Mustafa  

- Allama Abdul Mustafa Aazmi Rahimahumullahu Ta'ala 

(82) Tablighi Jama'at Ka Fareb  

- Allama Sayyid Shah Turabul Haque Qadri 

(83) Sunni Kaun? Wahabi Kaun?  

- Abde Mustafa Muhammad Sabir Qadri 

(84) Farzi Qabrein - Abde Mustafa Muhammad Sabir Qadri 

(85) Imam Abu Yusuf Ka Difaa  

- Imame Ahle Sunnat, Aala Hazrat Rahimahullahu Ta'ala  

(86) Hindustan Daarul Harab Ya Daarul Islam?  

- Abde Mustafa Muhammad Sabir Qadri 

(87) Raza Ya Riza?  

- Abde Mustafa Muhammad Sabir Qadri 

(88) 786/92 - Abde Mustafa Muhammad Sabir Qadri 

(89) Fitna Gauhar Shahi  

- Abde Mustafa Muhammad Sabir Qadri 

(90) Deeni Taleem  

- Allama Sayyid Turabul Haq Qadri 

(91) Sallimu Tasleema - Khwaja Shauq 

(92) Missionary Schools Mein Muslim Talaba Ka Anjaam  

- Allama Imam Nabhani Rahimahullahu Ta'ala 

(93) Salasil Mein Bante Hue Sunni Kab Ek Honge?  

- Abde Mustafa Muhammad Sabir Qadri 

(95) Fatawa Barakaate Raza (Vol.1) - Mufti Abdus Sattar Faizi 

(96) Ashraful Fuqaha (Seerat) - Ashraful Fuqaha Society 

(97) Maahe Ramazan Aaya  

- Muhammad Abdus Salam Amjadi 

(98) Achhi Betiyaa’n - Qari Muhammad Naseem Qadri 

(99) Kanzul Imaan 

- Imame Ahle Sunnat, Aala Hazrat Rahimahullahu Ta'ala 

 






	Page 1
	Page 2
	Page 3
	Page 4
	Page 6
	Page 7

